
సుం ద ర కాం డ ము








అని తలయూఁచి తా - నాత్మలోఁ బొగడి

జనకతనూజఁ బ్ర - శంసించి "యిట్టి

పరమపతివ్రతా - భరణమిట్లైన 

నొరులు కాలముఁ నోర్చు - నుపమ నేరుతురె?

ఆదిగర్భేశ్వరి - యైనట్టి సీత

యీదుఃఖ జలరాశి - నిందుఁ బాలయ్యె!

కులముల రూపుల - గుణముల వీరు

తులఁదూగఁ గల దంప - తులుగాన ధాత 1460

యోర్వక యిట్టి వి - యోగంబుచేత

నిర్వహింతురె వీరు - నిమిషంబు బాసి?”

అనికొంత సేపు తా - నాత్మఁ జింతించి

హనుమంతుఁ డాసాధ్వి - యాలింపఁ బలికె

“ఈ సీతకై రాముఁ - డెందఱిఁ జంపె!

ఈసుతోడ విరాధుఁ - డీల్గె  నందఱను

తునిసిపోయిరి ఖర - దూషణత్రిశిరు

లనిలోన వాలి యొ - క్కమ్మునఁ గూలె 

చాయనున్నాఁడు రా - క్షస చక్రవర్తి

రావణాసురుఁ డపా - రబలంబుతోడ 1470 

ఈ యమ్మచేఁ గల్గె  - నినకుమారునకుఁ

బోయిన రాజ్యంబు - బొలఁతియు మఱల

నుదధి యీరమణికై - యెంటిగా దాఁటి

వెదకితి నీ రాత్రి - వీడెల్లఁ గలయ

నీపుణ్యసాధ్వికై - యెల్లలోకములు

కోపించి వరసతోఁ - గూల్చిన నేమి?

ననువంటి వారిచే - నాలుగుదిక్కు

